
Plan Partzialak zehaztuko du antolamendua; hala ere, HAPNean proposatutako errepidearekiko
lotura errespetatuko da eta zerbitzu-azpiegituren sare orokorrerako lotura egin beharko da (ur-hornidura,
saneamendua, energia elektrikoaren hornidura eta telekomunikazioak).
Eraikinen antolamendua HAPNean aipatutako irizpideen arabera egingo da. Errekastoa ubideratzeko lanen
kostua bere gain hartuko du.
Bertan dauden etxebizitza eta bestelako jarduera guztiak lekuz aldatu eta kokatzeko, eta ordenamendu
berriarekin adostu ezinezkoak diren eraikin guztiak eraisteko kostuak bere gain hartu beharko ditu.

Erabilera eta jabari publikorako utziko da eraikinek hartzen ez duten azalera guztia.
Urbanizazio-kostu modura adierazi beharko dira azpiegitura-sare guztiak hiri-lurzoruan dauden sare nagusietara
lotzeko egin beharreko lanak, baita sareak aldatzeko egin beharreko lanak ere, beharrezkoa denean.
Zaratak sortutako ondorioak zuzentzeko neurri egokiak hartu beharko dira
Ibilgutik, hurbileko eremuko eraikinetara eta urbanizaziora, gutxieneko atzeraemanguneak:

Eraikinetara Atzeraemangunea = 12 m.
Urbanizaziora Atzeraemangunea = 2 m. izango dira.

Ibai ibilgutik 5 metrotako atzeraemangunea errespetatu beharko dute sotoek.

Etxebizitza BOE

Eremu honen garapenerako helburutzat jartzen dira, etxebizitza babestuzko zuzkidura bat lortu,
eta Espazio Libreen Sistema Orokorrerako lurzorua eskuratu ahal izatea.

